
Iverksetting av skadefellingsløyve på ein jerv - Vågå, Lom og Skjåk 
kommuner 

Fylkesmannen i innlandet viser til søknad av 16. august frå landbrukskontoret i Skjåk og Lom kommunar 
om skadefellingsløyve på ein jerv. 
 
Med heimel i naturmangfoldlova § 18 bokstav b og § 77, jf. forskrift om forvaltning av rovvilt § 
9, jf. §§ 1 og 3, gir Fylkesmannen i Innlandet skadefellingsløyve på ein – 1 – jerv i delar av Skjåk, Lom 
og Vågå kommunar. Løyvet gjeld frå fredag 16. august til fredag 23. august kl. 12.00. Skjåk kommune 
er ansvarleg for fellingsforsøket. 
 
Nærmare vilkår følgjer av dette brevet. 
 
Bakgrunn 
Det har tidlegare vore iverksatt skadefelling i Skjåk kommune nord for Otta elv. Dette løyvet gjekk ut den 
9. august.  
 
Den 15. august var SNO inne i Gjerdingsdalen i Finndalen i Lom for å sjå på nokre meldte skader. Tre 
kadaver fikk status antatt jerv, men var ikkje av heilt ny dato, kanskje 5-6 døgn gamle. Det ble i tillegg 
avliva ei søye (foreløbig ikkje antatt jerveskade). På same tid kunne saueigaren rapportere om at han såg 
at to ulike søyer mangla lam som de hadde med seg på en tilsynstur for ei veke sidan. Dette tyder på at 
det har skjedd noko dei siste dagane. Totalt sakna det 35 lam (ut frå kodemerking) i denne besetninga. 
 
Fylkesmannen ga skadefellingsløyve på Lom nordside, samt deler av Vågå som grenser til Finndalen pr. 
e-post fredag 16. august. På laurdag meldte landbrukskontoret i Skjåk om nok eit skadetilfelle som var 
undersøkt av SNO med konklusjonen dokumentert jerv. Dette var på austsida av Aursjøen i Skjåk. 
Fylkesmannen valte da å utvide fellingsområdet slik at Skjåk nordside også var ein del av 
fellingsområdet. 
 
Lovgrunnlaget 
Det rettslege grunnlaget for vedtaket er Lov av 19. juni 2009 nr. 100 om forvaltning av naturens 
mangfold § 18 bokstav b og § 77, jf. forskrift 18. mars 2005 nr. 242 om forvaltning av rovvilt 
(rovviltforskriften) § 9, jf. §§ 1 og 3. 

Naturmangfoldlova § 18 (annet uttak av vilt og lakse- og innlandsfisk etter vurdering av 
myndighetene): 
“Kongen kan ved forskrift eller enkeltvedtak tillate uttak av vilt og lakse- og innlandsfisk (…) 
b) for å avverge skade på avling, husdyr, tamrein, skog, fisk, vann eller annen eiendom (…) 
Vedtak etter første ledd bokstav a til f kan bare treffes hvis uttaket ikke truer bestandens overlevelse og 
formålet ikke kan nås på annen tilfredsstillende måte (…)” 
 
Rovviltforskrifta § 9 (Fylkesmannen sin myndighet til å iverksette betinget skadefelling): 
”Ved vurdering av om det skal gis tillatelse til skadefelling skal det legges vekt på føringene i regional 
forvaltningsplan, jf. forskriften § 6. Felling kan bare gjennomføres dersom det ikke finnes annen tilfredsstillende 
løsning ut fra prinsippet om geografisk differensiert forvaltning. Det skal særlig tas hensyn til 
a. områdets betydning som beitemark 
b. skadenes omfang og utvikling 
c. potensialet for fremtidige skader 
d. muligheten for å gjennomføre forebyggende tiltak 
 
Felling skal være rettet mot bestemte individer. Vedtak om felling skal være begrenset til et bestemt område, 
tidsrom og antall dyr. Det kan knyttes nærmere vilkår til fellingstillatelsen, herunder at bestemte typer dyr skal 
være unntatt, at felling skal foretas av nærmere bestemte personer, metoder for felling og utbetaling av 
fellingsvederlag og/eller dekning av påløpte utgifter med unntak av lønn mv. i forbindelse med felling. Felling og 
forsøk på felling i henhold til denne bestemmelsen gjennomføres uavhengig av grunneiers jaktrett, jf. viltloven § 
35.” 
 
Etter § 9 i rovviltforskrifta kan Fylkesmannen gje løyve til felling for å hindre framtidig skade innanfor 
ramma av kvote for betinga skadefelling gitt av rovviltnemnda ev. Miljødirektoratet, jf. forskrifta 
§§ 8 og 13. Rovviltnemnda for region 3 Oppland har vedtatt en skadefellingskvote på fire jerv 
gjeldande frå 1. juni 2019 – 15. februar 2020. Pr. i dag er det ikkje felt dyr av kvota. 
 
Fylkesmannens vurdering 
Etter naturmangfoldlova § 5 er det eit mål at artene og deira genetiske mangfald blir ivaretatt på 
lang sikt og at artene opptrer i levedyktige bestandar i deira naturlege utbreiingsområde. Tiltak 
etter naturmangfoldlova skal likevel avvegast mot andre viktige samfunnsinteresser, jf. § 14. Ein slik 
avveging skal ikkje føre til at målet i § 5 blir fråviket, men at tiltaket vil kunne føre til at målet i § 5 blir 
nådd på anna måte eller i annet tempo enn om naturmangfaldet hadde vært det einaste omsynet å 
ta, jf. også prinsippet om geografisk differensiert rovviltforvaltning. Dette er konkretisert nærmare 
gjennom §§ 3 og 4 i rovviltforskrifta, og gjennom forvaltningsplanen for rovvilt i region 3. 
Bestandsmålet for jerv i Oppland er 4 årlege ynglingar. 
 
Etter naturmangfaldlova § 7 skal prinsippa i §§ 8 til 12 i loven leggast til grunn som retningslinjer 
ved utøving av offentleg myndigheit. Fylkesmannen har nytta eksisterande kunnskap om jerv i 
behandlinga av saken, jf. § 8. Det er registrert åtte ynglingar av jerv i Oppland sist vinter (Rovdata 
leverer sin statusrapport i løpet av september 2019).  
 
Gjennom statusrapportar frå Rovdata og anna informasjon frå overvakinga og skandinaviske 
forskingsprosjekt på jerv er det god kunnskap om den samla belastinga som jervebestanden blir 
utsett for, jf. naturmangfoldlova § 10. Ut over enkelte påkøyringar og predasjon skjer avgangen av 
jerv i hovudsak gjennom lisensfelling og skadefelling. Tilfelle der det nyleg har skjedd angrep som 
også ligg an til å fortsette, er i kjerna av verkeområdet for når Fylkesmannen kan gi 
fellingsløyve etter § 9 i rovviltforskrifta.  
 
Det aktuelle skadeområdet ligg innafor forvaltningsområdet for jerv, jf. forvaltningsplanen og prinsippet 
om geografisk differensiert forvaltning. På søknadstidspunktet var 10 lam påvist drept av jerv på 

strekninga Finndalen i Lom/Vågå og Billingen i Skjåk (Reinheimen) sia 10. juli. På enkelte stader da 
særleg Gjerdingsdalen/Finndalen manglar det så mykje som 35 lam ut frå søyenes kodemerking.  
Det går ca. 4000 sau på beite i området, og Fylkesmannen vurdere difor området som eit viktig 
beiteområde, jf. Rovviltforksriften § 9a. Fylkesmannen har erfaring med at skader av jerv er eit 
gjentakande problem år om anna i området. Ut frå at det er mye sau i området og at det har vore 
dokumentert skader over eit visst tidsrom, vurderer Fylkesmannen at potensialet for videre tap er 
relativt stort, jf. § 9 b og c.  
 
Fylkesmannen har gjeve tilbod om tilskot til tidligsank til de mest utsatte besetningane og har hatt dialog 
om dette med kommunane og enkeltbrukarar. Sanking er allereie i gang på ei besetning i 
Gjerdingsdalen. I ei fase no vil det framleis vere mykje sau som kan vere utsett for jerveskade. Sjølv om 
enkelt besetninger delvis er nedsanka, kan skadane raskt forskyve seg. 
 
Med 2-3 veker igjen av normal beitesesong ser Fylkesmannen at det er riktig ein periode forsøke 
skadefelling pga. skadepotensialet. Vi anbefaler at kommunen/beitelaget intensiverer tilsynet i området, 
men at dette må skje etter dialog med fellingslaget. 
 
Fylkesmannen har vurdert den samla belastninga som jervebestanden er og vil bli utsett for, og 
meiner at vedtaket ikkje er i strid med prinsippet i § 10 i naturmangfoldlova. Ut frå ovennevnte 
vurderer vi at kunnskapsgrunnlaget er dekkande, og vi har såleis lagt liten vekt på føre-var-prinsippet, jf. 
naturmangfoldloven § 9. Etter vår vurdering er § 11 ikkje relevant her. Vi legger til 
grunn at den nasjonalt fastsette fordelinga av tal ynglingar av jerv til de ulike 
forvaltningsregionane, og rovviltnemndas geografisk differensierte forvaltning av jerv i Oppland 
oppfyller de omsyn som er nedfelt i naturmangfoldloven § 12. 
 
Vedtak 
Med heimel i naturmangfoldloven § 18 bokstav b og § 77, jf. forskrift om forvaltning av rovvilt § 9, 
jf. §§ 1 og 3, gir Fylkesmannen i Innlandet skadefellingsløyve på ein – 1 – jerv i deler Skjåk, Lom og Vågå 
kommuner. Fellingsløyvet varer til fredag 23. august kl. 12.00. Skjåk kommune er ansvarleg for 
fellingsforsøket. 
 
Følgande vilkår gjeld for fellingsløyvet: 
 

1. Skadefellingsløyvet gjelder frå 16. august til fredag 23. august kl. 12.00.  
 

2. Skadefellingsløyvet gjelder i Skjåk og Lom kommunar nord for Otta elv, samt den delen av 
Vågå kommune som er avgrensa av Slådalsvegen. 

 
3. Skadefellingsforsøket skal rettes mot skadevoldande individ. Innsatsen bør styres mot der 

tapa sist har skjedd og der det er ferske spor/tap, og der de eventuelt utviklar seg videre.  
 

4. Dersom det gis fellingsløyve i fleire område samtidig, vil fellingsløyvet bli trekt straks om 
kvoten for betinga skadefelling er fylt. 

 
5. Det skal berre nyttast våpen og ammunisjon som tilfredsstiller krava til jakt på jerv, jf. 

Forskrift av 22. mars 2002 om utøving av jakt og fangst. Deltakarar i skadefellingslaget skal 
ved bruk av rifle ha avlagt skyteprøve for storviltjakt, og være registrert som lisensjeger. 

 
6. Fylkesmannen og Statens naturoppsyn skal utan opphald underrettast om alle tilfelle der 

dyr blir påskutt, såra eller felt. Dersom dyr blir skadeskutt plikter de ansvarlege å gjere det 

dei kan for å avlive dyret snarast mogleg. Skyttar plikter å forvisse seg om påskutt dyr er 
treft eller ikkje. Fylkesmannen avgjer videre gjennomføring og avslutning av ettersøk. De 
som har deltatt i forsøket på skadefelling skal utan godtgjering bistå 
forvaltningsmyndigheit eller politimyndigheit i det videre ettersøk. 

 
7. Skadefellingsløyvet gis til Skjåk kommune. Berre personar som er oppnevnt til kommunale 

skadefellingslag i dei berørte kommunane kan delta i skadefellingsforsøket. Kommunen 
skal sende ein oversikt over deltakarane i skadefellingslaget til Fylkesmannen, dersom 
dette ikkje er gjort tidlegare i år. Det føresetjast at dette brevet sendes til alle som deltar i 
skadefellingslaget, samt at alle medlemmane på skadefellingslaget kjenner til dei generelle 
bestemmelsane i rovviltforskriften og forskrift om utøving av jakt, felling og fangst. 
 

8. Ansvarleg skadefellingsleder kan, dersom det vurderast som aktuelt, sjølv ta kontakt med 
SNO for eventuell bistand. Slik bistand kan bestå av f.eks. kompetanseoppbygging/ 
opplæringstiltak. SNO vil vurdere eventuell deltaking bl.a. med bakgrunn i eigen kapasitet. 

 
9. Ansvarleg fellingsleder skal rapportere kvar tredje dag om fellingsforsøket til Fylkesmannen 

i Innlandet på telefon 970 29 840. Dersom det ikkje er noko nytt å melde kan denne 
rapporteringa gjerast per SMS. Dersom det blir gjort observasjonar av jerv eller blir 
avdekka nye skader, skal Fylkesmannen ha beskjed om dette. 

 
10. Felling og forsøk på felling i henhold til dette løyvet gjennomførast uavhengig av 

grunneigars jaktrett, jf. viltloven § 35.  
 

11. Jerv felt i medhald av dette løyvet er viltfondets eigedom. Etter § 16 i Forskrift om 
forvaltning av rovvilt, skal jeger framvise felt dyr for SNO for umiddelbar kontroll, merking 
og prøvetaking av biologisk materiale, og jeger skal kunne påvise fellingsstad etter 
anmodning frå SNO, politi eller Fylkesmannen. 

 
12. I henhold til rovviltforskriften § 9a kan deltakarar frå kommunale fellingslag få godtgjering 

knytta til fellingsforsøket. Fylkesmannen legg til grunn at fellingsforsøket skal 
gjennomførast på en effektiv og hensiktsmessig måte. Fylkesmannen set ein økonomisk 
ramme på kr. 30 000,- til dette skadefellingsforsøket. Fylkesmannen gje i tillegg tilsagn om 
inntil kr. 10 000,- til dokumenterte utgifter i samband med fellingsforsøket (køyring, 
bompengar etc., men ikkje lønn). I tillegg til fastsett maksimal døgnsats (1 600,- pr. døgn), 
skal kommunane også rekne feriepengar og arbeidsgivaravgift, og dette skal kommunen 
dekke innanfor dei nemnte ramme frå Fylkesmannen. Rammen er å betrakte som endeleg 
for den perioden løyvet varer. Dersom kommunen meiner det er ekstraordinære forhold 
som gjer at ramma bør aukast, må det tas kontakt med Fylkesmannen i forkant. 
Kommunen må sørge for at deltakarane i fellingslaget fører timelister og oversikt over 
antal køyrde kilometer og andre utgifter. Kommunen skal sende sin fellingslogg, med 
detaljert oversikt over utgifter knytta til fellingsforsøket til Fylkesmannen i Innlandet innan 
tre dagar etter avslutta fellingsforsøk. 

 
13. Fylkesmannen vil godtgjere bruk av sporhundekvipasjar direkte, etter avtale med kvar 

enkelt ekvipasje. 
 
Fylkesmannen kan til ein kvar tid endre eitt eller fleire av vilkåra, eller inndra fellingsløyvet. 

Klagerett 
Fylkesmannen viser til at vedtaket er et enkeltvedtak som kan påklagast etter bestemmelsene i 
forvaltningslova. Klagefristen er tre – 3 – veker frå dette brevet er motteke. Eventuelle klager på 
vedtaket skal adresserast til Miljødirektoratet, men sendast via Fylkesmannen i innlandet. 
 
 
Med helsing 
 
Vebjørn Knarrum (e.f.) 
avdelingsdirektør 

  
 
Harald Klæbo 
seniorrådgj. 

 
Dokumentet er elektronisk godkjent 
 
 
 
 
 
 
 
 
 
 
 
 
 
 
Mottakerliste: 
Skjåk kommune 
Lom kommune 

   

    
Vågå kommune 
SNO v/Esben Bø 

   


